
40. Međunarodna konferencija Povjerenika za zaštitu podataka i privatnosti
Brisel, Belgija 22. – 26. oktobar 2018.
40. Međunarodna konferencija Povjerenika za zaštitu podataka i privatnosti (ICDPPC) pod nazivom “Rasprava o etici: Dostojanstvo i poštovanje u životu kojim upravljaju podaci” održala se u Briselu od 21. do 26. oktobra 2018. Obzirom da je Konferencija organizovana od strane Europskog povjerenika za zaštitu podataka i bugarske Komisije za zaštitu ličnih podataka paralelne sesije održale su se i u Sofiji. 

U skladu sa ustaljenom praksom, dio Konferencije rezervisan je za Zatvorenu sjednicu na kojoj mogu učestvovati samo akreditovani članovi i posmatrači. Ove godine, Zatvorena sjednica, 40. Konferencije ICDPPC-a, okupila je 236 delegata iz 76 zemalja, a rezultati dvodnevnih rasprava bili su postavljanje puta budućnosti zaštite podataka i privatnosti na globalnom nivou. Uz teme koje se odnose na budućnost Konferencije, Zatvorena sjednica obuhvatila je i teme vezane za etiku i zaštitu podataka u umjetnoj inteligenciji, novosti iz Ibero američke mreže, te izvještaje i planove radnih grupa za digitalnu edukaciju, međunarodnu sprovedbenu saradnju, digitalnog građanina i potrošača, zaštitu podataka u telekomunikacijama (Berlinska grupa), te za mjerila zaštite podataka.
Na Zatvorenoj sjednici usvojeni su sljedeći dokumenti: 
· Deklaracija o etici i zaštiti podataka u umjetnoj inteligenciji;
· Rezolucija o saradnji između tijela za zaštitu podataka i tijela za zaštitu potrošača u svrhu bolje zaštite građana i potrošača u digitalnoj ekonomiji;
· Rezolucija o cenzusu Konferencije;
· Rezolucija o platformama za e-učenje;
· Rezolucija o mapi puta za budućnost Konferencije.
Tokom Otvorene sjednice koja, pored punopravnih članova, okuplja i druge predstavnike i tijela koji se bave zaštitom ličnih podataka, glavna tema bila je rasprava o etici pri korištenju podataka, digitalnoj etici, što je počelo analizom kako nas je digitalna tehnologija dovela do mjesta gdje smo sada. Sjednica je upriličila panele sa raspravama na temu etike, obzirom na pojmove ljudskog dostojanstva, ekonomske interese, radne odnose, naučni napredak, zdravstvenu zaštitu kao i interakciju između ljudi i strojeva. Zatvorena sjednica se bavila pitanjem kako digitalna tehnologija mijenja način na koji se ponašamo i našu interakciju, a rasprava je išla i dalje od "mikro" odnosa između pojedinaca i porodice i zajednica, do istraživanja uticaja tehnologije koja se brzo razvija i utiče na društvo i ekonomiju u cjelini. Drugog dana održana je panel diskusija na kojoj su povjerenici za privatnost, jedan sa svakog kontinenta, zajedno s nekoliko cijenjenih stručnjaka iz vlade, civilnog društva i industrije, razmotrili njihovu ulogu u upravljanju digitalnom etikom.
Konferencija je zahvalila na gostoprimstvu Europskom supervizoru za zaštitu podataka (EDPS) i bugarskoj Komisiji za zaštitu ličnih podataka, te pozdravila domaćina 41. Međunarodne konferencije u 2019. godini, Ured Povjerenika za informacije i zaštitu podataka Albanije. Takođe, formalno je predstavljen i domaćin za 42. Međunarodne konferencije, Meksički nacionalni institut za transparentnost, pristup informacijama i zaštiti ličnih podataka (INAI) 2020. godine u Meksiku.
Ispred Agencije za zaštitu ličnih podataka u Bosni i Hercegovini, na 40. Međunarodnoj konferenciji, na sjednicama u Briselu, prisustvovao je Stručni savjetnik za odnose s javnošću. 
